CONSELLERIA
DO MAR

XUNTA
DE GALICIA

RESOLUCION DA XEFATURA TERRITORIAL DA CONSELLERIA DO MAR EN VIGO, POLA
QUE SE ADOPTAN MEDIDAS DE ADAPTACION DO PLAN DE XESTION DE PERCEBE DENDE
EMBARCACION, DA CONFRARIA DE PESCADORES DE BUEU

ANTECEDENTES

1. O dia 04.01.2023 a Subdireccién Xeral de Acuicultura remite a esta Xefatura Territorial
da Conselleria do Mar en Vigo solicitude do Director Xeral de Pesca, Acuicultura e
Innovacién Tecnoléxica (DXPAIT) relativa & avaliacién de presenza de mexilla e percebe e a
adopcion, se procede, de medidas de adaptacion a respecto das dreas de autorizacion de
extraccién de ambos recursos, tendo en conta a informacién facilitada polo CIMA, xuntando
a esta solicitude planos correspondentes ao ambito do plan de percebe da Confraria de
Pescadores de Bueu no que se propoiien zonas de cambio de ZEP a ZEM, asi como as fichas
correspondentes as zonas propostas que forman parte do estudo da abundancia de mexilla
en outono de 2022 (CIMA).

2. O dia 25.01.2023 o CIMA emite “Informe técnico sobre o céalculos de proporcion de
lonxitudes de costa, disponibilidade e cobertura media de mexilla sequndo propostas de
zonificacion en plans de xestién de percebe” no que se fai un novo calculo das lonxitudes de
costa, dispoifiibilidade e coberturas medias de mexilla.

3. O dia 27.01.2023, a DXPAIT, logo de someter a consulta do sector a proposta inicial do
04.01.2023, solicita informe a esta Xefatura Territorial da Conselleria do Mar en Vigo, sobre
a proposta alternativa aportada pola Confraria de Pescadores de Bueu.

4. O dia 01.02.2023 a biéloga da Xefatura Comarcal de Pontevedra, con base no estudo da
abundancia de mexilla en outono de 2022 (No-Couto, et al., 2022), emite un informe sobre
a revision das zonas de reserva para a extraccién de semente de mexillédn propostas pola
DXPAIT no plan de xestion.

5. O dia 01.02.2023, a Xefatura Territorial da Conselleria do Mar en Vigo ditou Resolucién
acordando o inicio do procedemento de adopcién de medidas de adaptaciéon do Plan de
xestion de percebe da Confraria de Pescadores de Bueu e a sUa tramitacion pola via de
urxencia, de conformidade co establecido no artigo 33 da Lei 39/2015, de 1 de outubro, do
Procedemento Administrativo Comun das Administraciéns Publicas e cos efectos previstos
no citado artigo.

6. O dia 06.02.2022, a Xefatura Territorial da Conselleria do Mar en Vigo envioulle unha
proposta a Confraria de Pescadores de Bueu. Nesta proposta outorgoulle un prazo de 5 dias
habiles para presentar alegaciéns. Transcorrido este prazo a entidade non presenta
alegacidns.

CONSIDERACIONS LEGAIS E TECNICAS

1. Os plans de xestiéon son instrumentos cuxa aprobaciéon corresponde & Conselleria
competente en materia de pesca, previa audiencia do sector afectado, a través dos cales se
regulan as medidas técnicas, os horarios e o réxime de calamento das artes de pesca e do
marisqueo. Estes plans, que poderan ser elaborados a proposta das entidades asociativas
do sector, poderdn incluir tamén limitaciéns de capturas, capacidade e esforzo pesqueiro
(art. 7.2 da Lei 11/2008 de Pesca de Galicia).

O artigo 6.1 da Lei, indica que: “A adopcicn de medidas restritivas orientadas & recuperacion
dos recursos farase de xeito gradual, procurando minimizar os posibles desequilibrios
socioeconémicos que poidan derivar da sda adopcion”.

Na mesma lifia, o artigo 2 da Lei establece que: “A politica pesqueira galega ten por
finalidade a viabilidade duradeira do sector pesqueiro, marisqueiro e acuicola galego,
garantindo a mellora das condiciéns de vida e traballo das persoas que se dedican a estas
actividades mediante a explotacion sustentable, equilibrada e responsable dos recursos
baseada nun asesoramento cientifico sélido e tendo en conta os aspectos ambientais,
econdmicos e sociais”.

2. O art. 1 do Decreto 153/2019, do 21 de novembro, desenvolve esta prevision legal, ao
establecer como obxecto deste Decreto a regulacién do réxime de conservacién e
explotacién dos recursos marisqueiros e das algas no ambito das competencias da
Comunidade Auténoma de Galicia, cuxa finalidade é garantir unha xestién sustentable dos
recursos marisqueiros tendo en conta aspectos ambientais, econédmicos, sociais e de
emprego (art. 2).

3. A explotacién de percebe realizase no marco de plans de xestiéon dentro dun ambito
territorial coa posibilidade, establecida no artigo 13.2 do Decreto 153/2019, do 21 de
novembro, de que os plans podan reservar zonas de extraccién para a semente de mexillén.
Esta medida responde 4 necesidade de proteccién e conservacién do percebe en zonas
concretas do ambito do plan, ante a realidade da coexistencia de percebe e semente de
mexillén nos bancos naturais, supofiendo que pode haber zonas nas que se podera extraer
percebe e semente de mexilldn, e outras zonas nas que sé se podera extraer percebe.

4. A Circular MA-03-2021 da Direccién Xeral de Desenvolvemento Pesqueiro (DXDP) relativa
as zonas de reserva para extraccién da semente de mexillén nos plans de xestién de
percebe para o trienio 2022-2024 ten como obxectivo facilitar a presentacién e avaliacion
das propostas de plans de xestion de percebe para este trienio.

5. A STSXG 415/2021, do 20 de setembro de 2021, rec. 4035/2020, en relacion o recurso
contencioso administrativo interposto por varias asociacions do sector mexilloeiro contra
o Decreto 153/2019, do 21 de novembro, determina no seu fundamento de dereito sexto en
relacion & non vulneracién do principio de proporcionalidade, que seran os plans de xestion
que aprobe a Conselleria os que en cada caso teilan que valorar a proporcionalidade das
medidas que nos mesmos se establezan en orde a regulacion da conservacion e explotacion
dos recursos marisqueiros.

6. O dia 29.09.2021 a Confraria de Pescadores de Bueu presentou a proposta de plan de
xestion propofiendo reservar zonas concretas 4 extraccién de semente de mexillon como
medida para garantir a proteccién do percebe no dmbito do plan (PE410A 2021/19-5).

7. A Orde do 22 de decembro de 2021, aprobou no seu artigo 2 os plans de xestién de percebe
para o trienio 2022-2024 nos que se inclien zonas de reserva para a extraccién de semente
de mexillén (ZEM) e zonas de explotacion exclusiva de percebe (ZEP) e as coordenadas
xeograficas delas que se relacionan no cadro B. Os mapas destas zonas no ambito territorial
do plan de xestion publicaronse na paxina web:

https://www.pescadegalicia.gal/gl/zonasreservamexilla_zonasexclusivaspercebe.

8. O artigo 21.1 do Decreto 153/2019, do 21 de novembro, establece que “As Xefaturas
Territoriais poderan adaptar medidas para favorecer o cumprimento dos obxectivos dos plans,
atendendo os obxectivos recollidos no punto 7 do artigo 6 da Lei 11/2008, do 3 de decembro,

de Pesca de Galicia, logo de consulta coas entidades titulares destes, no marco do
desenvolvemento dos plans de xestion”.

9. O artigo 58.3 da Orde do 30 de decembro de 2015, pola que se regula a explotacién dos
recursos especificos no dmbito da Comunidade Auténoma de Galicia, establece que as
Xefaturas Territoriais adaptaran as medidas do plan de xestién, en funcién dos datos de
seguimento dos indicadores dos obxectivos establecidos no plan, cando exista:

a) Informe emitido por persoal técnico da Conselleria.
b) Proposta de adaptacion da Xefatura Territorial 4/as entidade/s titular/es do plan de
xestion.

10. De acordo coa biomasa estimada por Brea Bermejo, E., 2009 (Cartografiado y dindmica
de poblaciones de los bancos naturales de semilla de mejillon en las costas atlanticas
gallegas) para a semente de mexilléon nos ambitos territoriais das confrarias de Pontevedra,
nas que actualmente existen ZEP nos plans de xestion de percebe en vigor, a Confraria de
Pescadores de Bueu presenta un valor de biomasa total entre 980 e 1616 TM de mexilla.

11. Tendo en conta a variabilidade interanual na abundancia e distribuciéon deste tipo de
recursos, c6 obxecto do aproveitamento e xestidn sustentable destas duas especies
marifas, a Conselleria do Mar encomendou ao CIMA diferentes acciéns investigadoras.
Entre estas acciéns atdpase o estudo da abundancia de mexilla en outono de 2022, que
utilizou un protocolo especifico desenvolto no CIMA (No-Couto et al., 2022) que avalia a
abundancia de mexilla e anota a presenza de percebe nas zonas que foron obxecto de visita
polos seus técnicos.

12. A DXPAIT, 3 vista dos estudos do CIMA arriba indicados e tras consultar a ambos
sectores, solicitou informe técnico para revisar a delimitacién das zonas ZEP e ZEM
establecidas no plan de xestién, axustando a realidade dos recursos no momento actual
por se, como resultado, se poderia axustar a proporcionalidade indicada na ficha do plan.

13. Considerando:

a) O informe de dia 01.02.2023, da biéloga da Xefatura Comarcal de Pontevedra, con base
no estudo da abundancia de mexilla en outono de 2022 (No-Couto, et al., 2022) sobre a
revision das zonas de reserva para a extraccion de semente de mexillén propostas pola
DXPAIT no Plan de Xestion de Percebe dende Embarcacion, da Confraria de Pescadores de
Bueu.

b) As zonas propostas de cambio, a informacién aportada, a mostraxe do CIMA, os
recdlculos da proporcionalidade e os datos do sequimento do plan.

c) Os obxectivos bioldxicos, ecoldxicos e socioecondmicos, para o plan de xestion.

Esta Xefatura Territorial considera que seria aceptable o cambio de clasificacién a ZEM do
tramo costeiro dos Cons por féra de Punta Forcadela.

Deste xeito, por todo o anteriormente indicado e de conformidade co artigo 21 do Decreto
153/2019 de 21 de novembro, esta Xefatura Territorial,

RESOLVE:
Adaptar o Plan de Xestién de Percebe dende Embarcacion da Confraria de Pescadores de Bueu,

modificando a clasificacién da zona do tramo dos Cons por féra de Punta Forcadela, que
pasara a ser zona ZEM.

Na ficha do Plan de Xestion de Percebe dende Embarcacion da Confraria de Pescadores de
Bueu, onde se recollen as consideracions sobre as condiciéns de aprobacién do mesmo,
débese modificar o apartado “Zonas de reserva para a extraccion de semente de mexillén”,
de xeito que,

A) ONDE Di:

A Confraria de Bueu dentro do plan de xestién de percebe dende embarcacién solicita as sequintes zonas para
extraccion exclusiva de percebe e de zonas de reserva para a extraccion de semente de mexillén coa finalidade de
preservar o recurso e asegurar a extraccion de ambas especies nas zonas en que conviven as duas actividades.

1) Para a reserva para a extraccion de semente de mexillén:

e De punta Lapaman ata punta Morcegos en catro tramos, agas ddas zonas en Cabo Udra formadas por
poligonos e denominadas Carreiro de Lombo da Besta ata o Con de Barcelo, e Salamin ata a Laxe da Loba.
e Delllote do Centulo ata centro praia Fedorentos pola cara este.

DEBE DICIR:

A Confraria de Bueu dentro do plan de xestion de percebe dende embarcacién solicita as sequintes zonas para
extraccion exclusiva de percebe e de zonas de reserva para a extraccion de semente de mexillén coa finalidade de
preservar o recurso e asegurar a extraccion de ambas especies nas zonas en que conviven as duas actividades.

1) Para a reserva para a extraccion de semente de mexilldn:

e De punta Lapaman ata punta Morcegos en catro tramos, agds duas zonas en Cabo Udra formadas por
poligonos e denominadas Carreiro de Lombo da Besta ata o Con de Barcelo, e Salamin ata a Laxe da Loba.

e Delllote do Centulo ata centro praia Fedorentos pola cara este.
®  Cons por féra de Punta Forcadela.

B) ONDE Di:

A vista da proposta da Xefatura Territorial de Vigo, da valoracién exposta no informe do persoal técnico da
Conselleria do Mar e de acordo co disposto na Circular MA-03-20217, acéptase a reserva das zonas para a extraccion
de semente de mexillén e de zonas exclusivas para a explotacion de percebe que se relacionan no Anexo Il, polos
seguintes motivos:

1. Determinense zonas do dmbito do plan de xestion na que coexisten actividades de extraccion de percebe e
semente de mexillon e resultan diverxencias entre ambas, aportase informacién (coordenadas, descricion da
zona e plano de localizacién) das zonas de reserva para a extraccion de semente de mexillén e das zonas para
a explotacién exclusiva de percebe, que permiten a sda delimitacién e valoracion.

2. Xustificase a importancia produtiva do percebe para o plan de xestién pola calidade do percebe na Areas 6 Udra
e porque tanto esta zona como a Area 5 cara leste de Ons son zonas de traballo durante todo o ano no caso de
condicions climatoloxicas adversas nas que non se pode realizar a actividade extractiva noutros bancos
marisqueiros.

Compre lembrar que no Arquipélago de Ons, de acordo coa Orde do 26 de outubro de 2000 pola que se regula a

extraccion de semente de mexillén en bancos naturais (DOG n° 288, do 24.71.2000), non se poden outorgar

habilitacions para extraer mexilla na parte oeste de Ons (de Punta Centolo a Punta Federento) e Onza (de Punta

Cocifadoiro a Porto do Sol). Ambas zonas foron incluidas como de explotacion exclusiva de percebe.

3. Xustificase a proporcionalidade da medida ante intereses concorrentes. A zona de reserva para a extraccién de
semente de mexillén representa o 90,60% da lonxitude do plan de xestion, a porcentaxe do total de mexilla
disponible no plan seria dun 88.56% e a cobertura media de mexilla na zona dun 34,70%.

Célculos baseados no informe técnico CIMA RM2 2021_02. Informacién técnica de apoio para avaliar o criterio de

proporcionalidade nas propostas de zonas de reserva para a extraccion de mexilla en plans de xestion de percebe

4. A medida responde & necesidade de proteccién e conservacion do percebe en zonas concretas do dmbito do
plan, contribuindo & viabilidade da explotacidn sostible deste recurso.

B) DEBE DICIR

A vista da proposta da Xefatura Territorial de Vigo, da valoracién exposta no informe do persoal técnico da
Conselleria do Mar e de acordo co disposto na Circular MA-03-20217, acéptase a reserva das zonas para a extraccion
de semente de mexillén e de zonas exclusivas para a explotacion de percebe que se relacionan no Anexo Ii, polos
seguintes motivos:

1. Determinense zonas do dmbito do plan de xestion na que coexisten actividades de extraccién de percebe e
semente de mexillén e resultan diverxencias entre ambas, aportase informacién (coordenadas, descricion da
zona e plano de localizacién) das zonas de reserva para a extraccion de semente de mexillon e das zonas para
a explotacidn exclusiva de percebe, que permiten a sda delimitacién e valoracion.

2. Xustificase a importancia produtiva do percebe para o plan de xestion pola calidade do percebe na Areas 6 Udra
e porque tanto esta zona como a Area 5 cara leste de Ons son zonas de traballo durante todo o ano no caso de
condiciéns climatoldxicas adversas nas que non se pode realizar a actividade extractiva noutros bancos
marisqueiros.

Compre lembrar que no Arquipélago de Ons, de acordo coa Orde do 26 de outubro de 2000 pola que se regula a

extraccion de semente de mexillén en bancos naturais (DOG n° 288, do 24.11.2000), non se poden outorgar

habilitaciéns para extraer mexilla na parte oeste de Ons (de Punta Centolo a Punta Federento) e Onza (de Punta

Cocifiadoiro a Porto do Sol). Ambas zonas foron incluidas como de explotaciéon exclusiva de percebe.

3. Xustificase a proporcionalidade da medida ante intereses concorrentes. A zona de reserva para a extraccién de
semente de mexillén representa o 90,60% da lonxitude do plan de xestion, a porcentaxe do total de mexilla
dispofiible no plan seria dun 88.56% e a cobertura media de mexilla na zona dun 34,10%.

Célculos baseados no informe técnico CIMA RM2 2021_02. Informacién técnica de apoio para avaliar o criterio de

proporcionalidade nas propostas de zonas de reserva para a extraccion de mexilla en plans de xestion de percebe

4. A medida responde & necesidade de proteccién e conservacion do percebe en zonas concretas do dmbito do
plan, contribuindo & viabilidade da explotacidn sostible deste recurso.

5. Os estudos realizados polo Centro de Investigacions Marifias (CIMA), no mes de outubro de 2022
“Abundancia de mexilla en outono de 2022” (No-Couto et al.,2022) actualizan a informacion que serviu
de base para a realizacién dos calculos de proporcionalidade e, de acordo cos informes técnicos desta
Xefatura Territorial, permiten adecuar de xeito xustificado unha zonificacién mais proporcional e un
aproveitamento e xestion sustentable da semente de mexillén e de percebe.

Consecuentemente, modificarase tamén o ANEXO Il da ficha do Plan de Xestion de
Percebe dende Embarcacion, da Confraria de Pescadores de Bueu, onde se recollen as
zonas ZEM coas suas coordenadas xeograficas.

Contra esta Resolucion, que non esgota a via administrativa, poderase interpofier recurso de
alzada ante a persoa titular da Conselleria do Mar, no prazo dun mes a contar dende o dia
seguinte ao da sua notificacién, de conformidade co disposto nos artigos 121 e 122 da Lei
39/2015, do 1 de outubro, do Procedemento Administrativo Comun das Administracions
Publicas

Esta Resolucién notificaselle & Confraria de Pescadores de Bueu, consonte ao artigo 40 e
seguintes da Lei 39/2015, de 1 de outubro.

A Xefa Territorial
Sonia Lorenzo Santos

ANEXO

Careiro do Lombo.

Con d{Barcelu

Zonas de reserva para a extraccion de semente de mexillon
11la AChousa i = Zonas reservadas para a explotacion exclusiva de percebe

